
SKÓLA TÉKINIKA RIJIONAL BRISTOL-PLYMOUTH  
2025 PULITIKA DI ADIMISON 

Anu Skolar Ifetivu 2025-2026 
 

I. INTRUDUSON  
É nisisáriu un prusésu di adimison pa Skólas Vokasional óra ki spasu é un kuza partikularmenti limitadu. 
Prugramas vokasional/tékinikus é fétu y ekipadu pa sirbi un númeru másimu spesífiku di alunus, ku 
siguransa. Konsikuentimenti, un konpléksu di ofisinas ta fazi falta na spasu y na flekisibilidadi pa resebi 
pusivel nisisidadis y interésis di tudu kandidatus. Purtantu, prusésu di seleson é nisisáriu. Tudu kandidatus 
di nónu ti désimu sigundu anu di Skóla Tékinika Rijional Bristol-Plymouth ta ben ser avaliadu uzandu 
kritérius ki sta na Pulítika di Adimison. Kumison di Distritu di Skóla Tékinika Rijional Bristol-Plymouth 
aprova kel pulítika li na dia 2 di Otubru di 2024, ki sta alinhadu ku 603 CMR 4.03(6).  
 
II. IGUALDADI DI OPURTUNIDADI NA IDUKASON 
Skóla Tékinika Rijional Bristol-Plymouth ta aseita alunus y ta disponibilizá-s si vantajens, priviléjius, y 
kursu pa es studa sen leba en konta rása, kor, sékisu, identidadi di jéneru, relijion, nasionalidadi, 
difisénsia, kondison ekunómiku ó si é ka ten kaza, gravidés ó situason rilasionadu ku gravidés. Skóla 
Tékinika Rijional Bristol-Plymouth sta inpenhadu na da opurtunidadis idukasional pa alunus sen tétu. Pur 
favor kontákita Melanie Shaw, Risponsavel pa Sen Tétus,  pa,  mshaw@bptech.org, , através di tilifoni, 
(508) 823-5151 ext. 115, pa fáks (774) 299-6355, ó 207 Hart Street, Taunton, MA 02780.  
 
Si ten algun alunu ki ten difikuldadi ku Ingles, un riprizentanti kualifikadu di Skóla Tékinika Rijional 
Bristol-Plymouth ta ben djuda kandidatu a konpleta formuláriu nisisáriu y djuda tanbé na traduson duranti 
prusésu di inskrison y adimison di akordu ku pididu di kandidatu.  
 
Alunus ku difisénsia tanbé podi identifika di forma vuluntariu y pidi un lugar más adikuadu a se-s 
difisensia duranti prusésu di inskrison.  

 
Informason sobri limitason ku Ingles y difisénsia ki kandidatu manda di forma vuluntariu, pa e resebi 
ajuda y un lugar adikuadu duranti prusésu di inskrison y adimison, ka ta ben afeta na disizon di aseita 
kandidatu na skóla.  
 
III. ELIJIBILIDADI 
Kualker alunu di oitávu ó nónu anu ki ta móra na Distritu di  Skóla Tékinika Rijional Bristol-Plymouth 
(Taunton, Berkley, Bridgewater, Dighton, Middleboro, Raynham, Rehoboth, Freetown) ki sta spera pasa 
pa otu klasi y ki kré entra na se-s distritu lokal y ki sta en kondisons di kandidata a un adimison di autónu 
ou duranti anu letivu, di akordu ku disponibilidadi di vága na Skóla Tékinika Rijional Bristol-Plymouth.  
Alunus rezidéntis ta ben ser avaliadu di akordu ku kritérius ki sta na Pulítika di Adimison. Prioridadi 
aseitason ta dadu pa alunus rezidéntis di Skóla Tékinika Rijional Bristol-Plymouth. 
 
Alunus ki é ka rezidéntis na Distritu di Skóla Tékinika Rijional Bristol-Plymouth podi pidi adimison di 
autónu ó duranti anu letivu di akordu ku vága disponivel na Bristol-Plymouth, désdi ki es pasa pa klasi ki 
es kre entra na ses distritu lokal.  
 
Alunus non-rezidéntis ta ben ser avaliadu di akordu ku kritérius ki sta na Pulítika di Adimison. Ka tudu 
prugrama di Karéra/Idukason Tékinika Vokasional (CVTE) aprovadu pa lei stadual (M.G.L. c.74) ki sta 
disponivel na tudu distritu. Si alunus kré matríkula na un prugrama ki ka sta disponivel undi ki es ta móra, 
es ten ki inskrévi komu non-rezidéntis na skóla CVTE ki sta oferesi prugrama. Mas, alunus rezidéntis ki 
ten rikizitus mínimu pa entra, débi ser aseitadu antis ki skóla/prugrama CVTE aseita alunus non-
rezidéntis ki sta buska entra pa mesmu prugrama. Tudu kandidatura fétu pa algen ki móra dentu di distritu 
ta ben fazedu adimison antis di kes kandidaturas di fóra di distritu. 
 
 



FIXÉRU:  JEC (KONTINUASON) 
 

2 
 

Para alen di pidi entra na skóla/prugrama CVTE, alunus non-rezidéntis tanbé débi manda un pididu pa 
distritu undi ki es ta móra, undi ki es ta pidi ses distritu pa pagá-s propina di alunu non-rezidénti.  
 
Kronograma spesífiku pa adimison di non-rezidéntis é difinidu na CMR 603 4.03(6)(b).  Lisin sta alguns 
datas inportanti pa alunus y ses familias. 

• Alunus non-rezidéntis débi manda ses kandidatura di adimison pa skóla/prugrama CVTE ti dia 1 
di Feveréru, di anu letivu antis di anu di es kré entra. 

1. Alunus non-rezidéntis débi manda pididu di pagamentu di propina pa distritu undi ki es ta móra ti 
dia 1 di Marsu, di anu letivu antis di anu ki es kré entra.  
 

2. Si distritu ka aprova pididu di pagamentu di propina, páis ó risponsavel di alunu podi pidi 
Dipartamentu di Idukason Primáriu y Sikundariu (DESE) pa torna djobi prusésu. Páis ó 
risponsavel pa alunu débi manda DESE un pididu pur skritu, djuntu ku tudu dukumentus di apoiu 
ti dia 1 di Maiu, di anu letivu antis di anu ki es kré entra.  

 
 

Pur favor, manda pididu di apelason pa kualker un di kes sigintis formas li: 
 
E-mail- ccte@mass.gov 
 
Kópia Inprimidu- 
Office of College, Career, and Technical Education 
Department of Elementary and Secondary Education 
75 Pleasant Street 
Malden, MA 02148 
 
Bu podi konsulta pájina di adimison CVTE di DESE pa bu toma más orientason di ensinu pa non-
rezidéntis y formuláriu di inskrison.  
 
Si un alunu muda pa distritu ki é ka menbru di skóla/prugrama CVTE, dipos di 1 di Marsu, e ten manda 
novu pididu di matríkula pa si distritu di orijen más rápidu pusivel.    
 
Superintendenti di novu distritu débi aprova ó riprova pididu dentu di 10 dias letivu apartir di dia ki e 
resebi. Si Superintendénti riprova pididu di matríkula, Páis inkaregadu di idukason di alunu débi manda 
DESE un pididu pur skritu, djuntu ku tudu dukumentus di apoiu, dentu di 14 dias letivu apartir di dia 
riprovason. 
 
Skóla Tékinika Rijional Bristol-Plymouth ka ta oferesi transpórti di y pa skóla, pa alunus di fóra di 
distritu ki foi aseitadu. 
     
Skóla Tékinika Rijional Bristol-Plymouth ka ta partisipa na Skólia di Prugrama di Skóla.   
 
Alunus ki foi transfiridu di otus skólas tékinika tanbé sta kualifikadu pa pidi entrada na prugrama di 
autónu ó duranti anu letivu, na 10mu – 12du na Bristol-Plymouth, désdi ki es spera ser promóvi pa klasi ki 
es kré entra ne-l na ses skóla atual. Alunus transfiridu ta ben ser avaliadu di akordu ku kritérius ki sta na 
Pulítika di Adimison y podu na un ária tékinika di akordu ku disponibilidadi di vágas. 
 
Alunus sen-tétu ta ben ser aseitadu na Skóla Tékinika Rijional Bristol-Plymouth di akordu ku kritérius y 
pulítika di adimison. 
 

mailto:ccte@mass.gov

Alunus ki sta formalmenti ben idukadu na kaza podi inskrévi pa adimison na Skóla Tékinika Rijional 
Bristol-Plymouth, désdi ki sigidu tudu kritérius di pulítika di adimison.  Páis/inkaregadus di idukason di 
alunus ki foi idukadu na kaza débi manda un kopia di Karta di Aprovason di Skóla Dumisiliar di 
Superintendenti di skóla lokal. Alunus ki resebi aula na kaza ta ben ser aseitadu na Skóla Tékinika 
Rijional Bristol-Plymouth di akordu ku kritérius ki sta na Pulítika di Adimison. Pur favor, djobi Sesón VI. 
Prusésu di Kandidatura pa ten informason adisional sobri kritérius di seleson.  
 
IV. STRUTURA ORGANIZASIONAL  
Bristol-Plymouth é un skóla tékinika rijional públiku lokalizadu na un kanpus bunitu na Taunton, 
Massachusetts.  Bristol-Plymouth é menbru di Distritu di Skóla Tékinika Rijional Bristol-Plymouth y é 
krediansiadu pa Asosiason di Skólas y Universidadis di New England. Bristol-Plymouth sta inpenhádu na 
da prugramas tékinikus di kualidadi.  
 
É di risponsabilidadi di Superintendenti – Diretor di Bristol-Plymouth kontrola adiministrason di pulítika 
y prosedimentu nisisáriu pa aseita y matríkula kandidatus di akordu ku pulítika di Adimison.  
 
Bristol-Plymouth ten un Kumisón di Adimison nomiadu pa Superintendenti-Diretor. Kumisón é konpóstu 
pa un menbru di Dipartamentu di Adiministrason, Orientason, Nisisidadis Spisial, Tékiniku y 
Akadémiku.  Risponsabilidadis di Kumisón di Adimison ki ta inklui:  

1. Diterminason di padrons di adimison 
2. Dizenvolvimentu y inplimentason di prosedimentu di adimison  
3. Prosesamentu di kandidaturas 
4. Klasifikason di alunus 
5. Aseitason di alunus di akordu ku prosedimentu y kritérius di Pulítika di Adimison 
6. Difinison y manutenson di lista di spera di tudu kandidatus aseitavel ku inskrison totalmenti 

konpletadu.  
 
Adiministrador di Servisus pa Alunus di Bristol-Plymouth é risponsavel pa pása informason sobri Bristol-
Plymouth através di asenbléias skolar lokal y kumunidadi pa inprensa, y pa toma inskrison na skólas di 
lokalidadis y na portal/software di adimison on-line. Skóla Tékinika Rijional Bristol-Plymouth ka ta da 
vágas pa vilas y sidadis di Distritu. 
 
V. PRUSÉSU DI RIKRUTAMENTU 
1. Bristol-Plymouth ta pása informason sobri skóla através di txeu formas. 
  

a. Vizitas ku un aprizentason informativu na PowerPoint pa turmas di 8mu anu di skólas di lokalidadi 
pa funsionarius y alunus di Bristol-Plymouth sta prugramádu di Seténbru a Nuvenbru.   

 
b. Un Kaza Abertu duranti autónu sta prugramádu. Futurus alunus y ses páis/risponsavel ten 

opurtunidadi di vizita tudu prugrama tékinikus y fala ku prufisoris, tanbé odja aprizentason sobri 
nos oferta di kursus akadémikus y tékinikus. Alunus di sétimu y oitávu anu y páis ta ben resebi un 
konviti pa e-mail pa Kaza Abertu. 

 
c. Tudu alunus di oitávu anu sta konvidadu a un vizita na nos instalasons tékinikas na Bristol-

Plymouth ku ses liseu duranti més di Dizenbru y Janéru. 
 

d. Folétus, ki ta diskrevi prugramas tékinikus, inkluindu kursus akadémikus, disportu y idukason 
koperativu, ta distribuidu duranti vizitas di alunus di 8u anu na Kaza Abertu y aprizentason na 
skóla sikundariu di lokalidadis.  
 

e. Kumunikason di rikrutamentu sta konpartiliadu na redi sosial y na www.bptech.org. 

http://www.bptech.org/

f. Páis / Inkaregadus di Idukason podi marka un paséiu/vizitas individual na skóla dipos, na un 

orariu kontinénti pa es tudu.   
 

g. Alunus sen-tétu y kes ki ta studa na kaza podi entra en kontákitu ku liseu di si zona di orijen pa 
toma más informason sobri paséius y inskrison, ó podi entra en kontákitu ku Dipartamentu di 
Servisus di Alunus pa un vizita.  

 
VI. PRUSÉSU DI KANDIDATURA 
PRUSÉSU DI KANDIDATURA – PA ADIMISON DI AUTONU * PA NÓNU & DÉSIMU ANU  
 
1. Alunus interesadus na inskrévi na Bristol-Plymouth pa adimison di autónu na prugrama di idukason 

tékinika vokasional di nónu y désimu débi: 
 
a. Fazi un inskrison online ó na papel pa Skóla Tékinika Rijional Bristol-Plymouth ó ku un 

orientador di skóla di ses lokalidadi más sédu pusivel di anu letivu.  Entra na www.bptech.org, 
kalka admissions tab pa konklui bu inskrison iletróniku inkluindu asinatura iletróniku di páis y 
alunus.  
 

b. Inskrison konpletadu ta prusésa automatikamenti dipos di ser sinadu y mandadu. Torna trazi 
inskrison konpletadu en forma di papel pa Adiministrador di Servisus pa Alunus di Skóla 
Tékinika Rijional Bristol-Plymouth ti dia 1 di Feveréru.  

  
c. Ser Intrivistadu na skóla sikundariu lokal ó na Skóla Tékinika Rijional Bristol-Plymouth.  Si 

kandidatu ó páis/inkaregadu di idukason ka ta podi asumi transpórti, un riprizentanti di Bristol-
Plymouth ta bai pa skóla di lokalidadi di kandidatu pa bai faze-l intrivista.        

 
d. Ser Intrivistadu na Skóla Tékinika Rijional Bristol-Plymouth pa finda prusésu. 

 
e. Tudu rejistus di alunus ki foi mandadu pa Gabinéti di Adimison débi ser analizadu pa djobédu si 

orijinalidadi, tantu pa distritu ki manda komu pa páis/inkaregadus di idukason, ti dia 1 di 
Feveréru. 

 
2. E di risponsabilidadi di orientador skolar lokal: 

 
       a. Konpleta ses parti na formuláriu di inskrison na portal di inskrison di Bristol-Plymouth ó kopia en 

papel. 
 

b. Prinxi inskrison na portal ó manda inskrison Prinxidu na papel pa Adiministrador di Servisus di 
alunus na Bristol-Plymouth ti dia 1 di Marsu (djuntu ku kópias orijinal di nótas, faltas y 
konportamentu, tanbé fixéru di rejistu ti dia 1 di Marsu).  Bristol-Plymouth ka ta ben aseita 
rejistus mudadu ó atualizadu dipos di priméru fazi di aseitason di páis ó skólas sikundariu. Prinxi 
kandidatura ta inklui:  

i.          Formuláriu di inskrison prinxidu (ta inklui asinaturas nisisáriu) 
                ii.        Pa inskrison pa 9nu anu, bulitin di nóta konplétu di 7mu y 8vu anu, ku nótas di 1ru y 2du 

siméstri (meiu di anu); Sóma di faltas injustifikadu di 7mu anu, y di 1ru y 2du siméstri (meiu di anu) 
di 8vu anu, di bulitin skolar lokal; y avaliason di infrason di 7mu anu y di 1ru y 2du siméstri (meiu di 
anu) di 8vu anu ki  rizulta na suspenson ó akordu ku M.G.L. c.71, §37H or M.G.L. c.71, §37H ½, ó 
ki rizulta na suspenson ó ispulson pa más di 10 dias pa un úniku infrason ó djuntadu di akordu ku 
M.G.L. c. 71, §37H ¾. di bulitin skolar lokal, di rakumendason di orientador skolar lokal y di 
formuláriu di liberason di disiplina sinadu (sinadu pa Diretor ó Visi-Diretor)  

*pididu pa adimison duranti invernu y primavera pa komesa aula na prósimu autónu ó kapítulu 74 
kandidatus pa transfirénsia tékiniku vokasional 

 
3. Inskrison di alunus ki sta matrikuladu na prugramas di ensinu tékiniku vokasional aprovadu pa stadu 

(kapítulu 74) na otu skóla (alunus transfiridu) ta ben lebadu en konta na adimison (inkluindu adimison 
duranti anu letivu) si es muda di ses skóla atual y es kré sigi mesmu prugrama di studu na Bristol-
Plymouth, di akordu ku disponibilidadi. Alunus ki sta interesadu na inskrévi komu transfirénsia di 
prugrama idukasional tékiniku vokasional di Kapítulu 74 pa NÓNU, DÉSIMU, DÉSIMU PRIMÉRU, 
DÉSIMU SIGUNDU ANU débi: 

 
a.   Fazi un inskrison online ó na papel pa Skóla Tékinika Rijional Bristol-Plymouth ó ku un orientador 

di skóla di sé-s lokalidadi más sédu pusivel di anu letivu.  Entra na www.bptech.org, kálka na gia 
di adimison pa konklui bu inskrison iletróniku inkluindu asinatura iletróniku di páis y alunus. 
 

b. Inskrison konpletadu ta prusésa automatikamenti dipos di ser sinadu y mandadu. Torna trazi 
inskrison konpletadu en forma di papel pa Adiministrador di Servisus pa Alunus di Skóla Tékinika 
Rijional Bristol-Plymouth.  

 
c. Pa inskrison pa 10mu anu (tudu kandidatus novus y transfiridu) 11ru y 12du (kandidatus débi 

inskrévi na otu prugrama idukasional tékiniku vokasional di Kapítulu 74), bulitin di nóta konplétu 
di anus antirior y bulitin atual, ku nótas di 1ru y 2du siméstri (meiu di anu); Sóma di faltas 
injustifikadu di anu antirior, y di 1ru y 2du siméstri (meiu di anu) di anu atual, di bulitin skolar 
lokal; avaliason di infrason di anu antirior y di 1ru y 2du siméstri (meiu di anu) di 8vu anu ki  rizulta 
na suspenson ó akordu ku M.G.L. c.71, §37H or M.G.L. c.71, §37H ½, ó ki rizulta na suspenson 
ó ispulson pa más di 10 dias pa un úniku infrason ó djuntadu di akordu ku M.G.L. c. 71, §37H (di 
bulitin skolar lokal, di avaliason di orientador skolar lokal y di formuláriu di liberason disiplinar 
sinadu). 
 

 
3. 4.   Si foi resebidu kandidaturas inkonplétu, ta ben tomadu kes sigintis prosedimentus li:  

 
b. a.   Dipartamentu di Servisus pa Alunus di Bristol-Plymouth ta ben notifika skóla lokal risponsavel 

ki manda inskrison ma inskrison sta inkonplétu y ta pidi si konkluzon.  

 
c. Adiministrador di Servisus pa Alunus di Bristol-Plymouth ta ben notifika páis/inkaregadus di 

idukason di kandidatu kazu prublema ka for rizolvidu pa orientador skolar.  
 
c. Si, dipos di notifika orientador skolar lokal y páis/inkaregadus di idukason, inskrison inda sta 

inkonplétu ti prazu final di adimison di orientador skolar lokal, 1 di Marsu, ku próva di tentativas 
di entra en kontákitu ku páis/inkaregadus di idukason di kandidatu, inskrison ta ben ser anuládu.  

 
INSKRISONS ATRAZÁDU 
Inskrisons resebidu dipos di 1 di Feveréru podi ka ser konsideradu ó aseitadu timénti lista di spera kaba.   
 
ALUNUS KI TRÁDU Y ALUNUS KI MUDA DI DISTRITU  
Alunus ki tradu di Bristol-Plymouth ki sta ó ka sta na otu liseu podi inskrévi di novu pa adimison na 
Bristol-Plymouth, basta sigi prosedimentus ki sta na Pulítika di Adimison y ta ben ser avaliadu di akordu 
ku kritérius ki sta na Pulítika di Adimison.  Kualker alunu ki foi aseitadu y ki frikuenta Bristol-Plymouth 
un bés, y dipos muda di distritu, y déxa si vága skápa, é klasifikadu komu non-rezidénti.  Alunu podi 
inskrévi di novu komu alunu di fóra di distritu, basta e kré, e ten ki sigi prosedimentus ki sta na Pulítika di 
Adimison. Alunu ta ben ser avaliadu di akordu ku kritérius ki sta na Pulítika di Adimison. 

VII. KRITÉRIU DI SELESON 
Kumison di Adimison, ta prusésa inskrison ki dja sta konkluidu uzandu kritérius di adimison ponderadu. 
Kada kandidatu ta ben dadu un pontuason baziadu na sóma di sub-pontuason na sigintis kritérius:  
 
A. Dizenpénhu Skolar (Másimu 20 pontu)  

 
    Nóta                              Pontus 
    A –B       2.5 
    C                                                                               2     
    D                                           1 

           F                                0 
                                  
Pa inskrisons pa 9nu anu (adimison na autónu) média di nota di 7mu anu y di 1ru y 2du siméstri (meiu di 
anu) di 8vu na Inglés, studus sosial, matimátika, y sénsias ki sta na bulitin di skóla lokal ta ser uzadu. 
Pa inskrison na 10mu anu (adimison di autónu, pa vágas disponivel y limitadu), média di anu antirior y 
di 1ru y 2du siméstri di anu atual di Ingles, studus sosial, matimátika, y sénsias ki sta na bulitin di skóla 
lokal ta ser uzadu.  
 
Pa inskrisons di 9nu, 10mu, 11ru, y 12du anu (alunus transfiridu na 11ru ó 12du anu ki sta matrikuladu na 
un prugrama di ensinu tékiniku vokasional aprovadu pa stadu (Kapítulu 74) na otu skóla), adimison 
duranti anu letivu), di anu letivu atual ti data di inskrison, ta uzadu nótas di Ingles, studus sosial, 
matimátika, y sénsias ki sta na bulitin di skóla lokal.  
 
 

B. Falta: (Másimu 20 pontu)  
Númerus di Faltas Injustifikadu     Pontus di anu Intéru (180 dia)       Pontus di Meiu Anu (90 dia)   
0-2                                                         15            0-1                            5 
3-5                12                                      2-3                            3 
6-8                                                           9                                         4-5                            1 
9-11                                                         6                                          más ki 5                    0 
12-14                                                       3 
Más ki 15                                                0 

 
Pa inskrisons pa 9mu anu (adimison na autónu), ta uzadu sóma di faltas injustifikadu di 7mu anu, y di 1u 

y 2du siméstri (meiu di anu) di 8vu anu, di bulitin skolar lokal. Pa inskrison na 10mu anu (adimison di 
autónu) ta uzadu sóma di faltas injustifikadu di anu antirior, y di 1ru y 2du siméstri (meiu di anu) di anu 
atual, di bulitin skolar lokal. Pa inskrisons di 9nu, 10mu, 11ru, y 12du anu (alunus transfiridu na 11ru ó 
12u anu ki sta matrikuladu na un prugrama di ensinu tékiniku vokasional aprovadu pa stadu (Kapítulu 
74) na otu skóla), adimison duranti anu letivu), di anu letivu atual ti data di inskrison, ta uzadu faltas 
injustifikadu na bulitin di skóla y rilatórius di frikuensia.  

 
C. Konduta na skóla /konportamentu (Másimu 10 pontu):  
            Avaliason di Konduta/konportamentu                        Pontus  
            Ixsilénti                                 0 suspenson di longu prazu                         10 
            Médiu                                                          1 situason ki rizulta na suspenson di longu prazu igual a 

               ki ta da 10 dia sigidu ó djuntadu                      5 
            Fraku                                                           1ó más situason ki rizulta na más di 10 dias sigidu                                           
                                                                                 ó djuntadu                           0         
                                
                      
Pa inskrisons pa 9mu anu (adimison na autónu), ta uzadu rilatóriu di konportamentu di 7mu anu, y di 1ru  y 
2du siméstri (meiu di anu) di 8vu anu ki sta na bulitin di skóla lokal ó di avaliason di orientador di skóla 

lokal. Pa inskrison na 10mu anu (adimison di autónu) ta uzadu rilatóriu di konportamentu di anu antirior, y 
di 1ru y 2du siméstri (meiu di anu) di anu atual, di bulitin skolar lokal ó avaliason di orientador idukasional. 
 
Pa inskrisons di 9nu, 10mu, 11ru, y 12du anu (alunus transfiridu na 11mu ó 12du anu ki sta matrikuladu na un 
prugrama di ensinu tékiniku vokasional aprovadu pa stadu (Kapítulu 74) na otu skóla), adimison duranti 
anu letivu), di anu letivu atual ti data di aplikason, ta uzadu konportamentu ki sta na bulitin di skóla lokal 
ó avaliason di orientador skolar lokal. 
 

D. Rakumendason di Konseléru di Orientason Lokal /Riprizentanti (Másimu 15 pontu): 
Ku bazi na dizenpénhu di alunu na si klasi atual na kuatu kategorias: Ábitus di Studu/Ábitus di 
Trabadju, Partisipason na Sala di Aula, Perserveransa/Isforsu y Risponsabilidadi Pisual. Pontuason 
média ta ben ser alinhadu na siginti klasifikason jeral:  
 

Rating 
Rakumendason Más Altu                        12-15 
Rakumendason Moderadu                10-12  
Rakumendadu                                                       7-9 
Rakumendason Limitadu                                     4-6 

                                       Rakumendason Báxu                                             1-3 
 

E. Intrivista (Másimu 35 pontu):  
 

Avaliason     Pontuason 
Kandidatu Fórti     30-35   
Kandidatu ki sta pa riba di Média   25-29 
Kandidatu Médiu    20-24 
Kandidatu ki sta báxu di Média    15-19 
Kandidatu Mínimu                  10-14 

 
VIII. PRUSÉSU DI SELESON 
Kumison di Adimison di Bristol-Plymouth ta ben avalia, diskuti y ta ben fazi rakumendason di asons pa 
kandidatus.  
 
Kumison di Adimison ta konsidera dizenpénhu skolar, faltas, konportamentu, rakumendason di orientador 
lokal y intrivista ku dosenti trenadu na B-P. Inskrison é analizadu, prosesadu y ta dadu pontus pa kada 
nivel ki bu pása.  
 
Dipos di un total di pontus pa kada kandidatu rezidénti, tudu kandidatu rezidéntis ta podu pur orden di ses 
“pontuason total”. Kandidatus rezidéntis ta aseitadu di akordu ku orden di pontuason ki es konsigi. 
Kandidatu rezidénti ku pontu total más txeu ta aseitadu priméru, kandidatu rezidénti ku sigundu 
pontuason total más altu ta aseitadu sigundu y ta sigi kel orden li, ti ki tudu vága fika prinxidu. Tudu 
kandidatu rezidénti ki foi aseitadu ó ki podu na lista di spera. Si parsi vágas, ta ben ser prinxidu pa kes 
kandidatus ki sta na lista di spera. Kes kandidatus rezidéntis li, sima kes otus ki aseitadu désdi komésu, ta 
ben podu pa orden di pontuason total ki es podu na lista di spera, di akordu ku kritérius di seleson. Lista 
di spera ta ben ser válidu so pa un anu.  
 
Kandidatus non-rezidéntis ta avaliadu di akordu ku kritérius di kel Regulamentu di Adimison li y ta ben 
podu na lista di spera dipos di kandidaturas di rezidéntis. Kandidatus non-rezidéntis ki sta na lista di spera 
so ta ben aseitadu óra ki aseitadu tudu kandidatus rezidéntis ki sta na lista. Lista i spera ta ben ser válidu 
so pa un anu. 

Kandidatura resebidu, ki podi ser avaliadu apartir di 1 di Feveréru, ta ben ser avaliadu ku mesmu kritérius 
ki otus kandidaturas y si pontuason konpósta ta ben podu pa orden di klasifikason na lista di spera 
difinidu, ki ta ben fika ativadu na arkivu pa anu letivu ki sta en kursu.  
 
Tudu kandidatus ki inskrison resebédu na Bristol-Plymouth ti 1 di Feveréru, (óra ki disizon dja tomadu) ta 
notifikadu pa karta (di forma iletróniku pa e-mail di páis ki sta na portal di inskrison) Pa ses 
páis/inkaregadu di idukason y un lista pa ses orientador skolar lokal. Kandidatus ki ses inskrison foi 
resebidu na Bristol-Plymouth dipos di 1 di Feveréru, ta podi ben ser djobédu através di portal.  
 
Dipos ki dadu pontu na kada ária, ta fazedu pontuason total di kada kandidatu. Un total másimu si sén 
(100) pontus podi ganhadu. Kazu pontuason pa aseitason y pontuason di lista di spera for igual, 
pontuason más altu na kes sigintis arias li ta uzadu komu dizinpáti: 1ru Intrivista, 2du Istóriku Akadémiku, 
3ru Konportamentu, 4tu Faltas, y 5tu Rakumendason. Na kazu di un novu dizinpáti, ta ben uzadu sortéiu pa 
disidi kenha ki ta ganha. 
 
Alunus ta ben ten 2 simana pa aseita ó rikuza ses aseitason na Bristol-Plymouth dipos di notifikason di 
aseitason mandádu pa e-mail y Kuréiu di US (Mérka). Inskrison podi ser prosesadu na un adimison 
kontinu, y ta ben podu na lista di spera di akordu ku si pontuason. Ninhun alunu ka ta ben ser aseitadu 
dipos di da 1 di Otubru, difóra kes di transfirénsia CVTE dentu di distritu pa prugrama ku lugaris livri. 
Alunus ki muda di ideia dipos di ki es foi rikuzadu ó aseitadu, ten ki kandidata otu bés.  
 
IX. MATRÍKULA 
 
Pa matríkula na Bristol-Plymouth na autónu, kandidatus ten ki pása pa klasi ki es kré entra na distritu 
skolar lokal na anu letivu lógu antis di es matríkula na Bristol-Plymouth.  Aseitason di matríkula na 
Skóla Tékinika Rijional Bristol-Plymouth ta dipendi di prisizon y na prinximentu di inskrison di 
alunu.  Skóla Tékinika Rijional Bristol-Plymouth ten direitu na anula aseitason kondisional di kualker 
alunu, na kualker mumentu, si e atxa ma alunu, páis/inkaregadus di idukason di alunu, ó distritu skolar ki 
alunu ben, manda informason mariadu, inkonplétu ó falsu duranti prusésu di inskrison. Alunus ki ka 
rispondi na prazu di notifikason, podi mandádu pa lista di spera.   
 
Antis di matríkula, páis/inkaregadus di idukason débi manda: próva di rizidénsia, izami fíziku 
atualizadu na últimus 13 més y transkrison final ki ta mostra ma alunu pása pa otu klasi. Si kes 
kuzas li ka foi resebidu, aseitason di alunu ta konsideradu inkonplétu y inskrison y aseitason ta 
tradu na lista di matríkula di Bristol-Plymouth pa prósimu anu letivu.  
 
X. INPLIMENTASON DI PRUGRAMA TÉKINIKU VOKASIONAL 
Tudu alunu di nónu anu ki matríkula Bristol-Plymouth partisipa na Prugrama Sploratóriu, un spirénsia 
tékiniku di trés (3) Fázis, ki foi kriadu pa djudá-s a prendi sobri talentus y interésis rilasionadu ku txéu 
prugramas tékinikus. Para alen di kela, instrutoris di prugramas tékinikus ta avalia alunus duranti 
Prugrama Sploratóriu. 
 
Prugramason di Prugrama Sploratóriu é kel siginti li:  
 

Fázi I – Spozison di Kaloirus (komésu di anu letivu ti miadus di Seténbru)  
Fázi II – Sploratóriu di Kaloirus (miadus di Seténbru ti miadus di Janéru)  
Fázi III – Kolokason Difinitivu di Kaloirus (Komésu di 2u Siméstri)  

 
Duranti Fázi I: Prugrama di Spozison – pa komesa, alunus ta fazi spozison di tudu ses prugramas 
tékinikus na priméru simana tékiniku di skóla. Alunus ta fazi un munti, ti kuatu (4), aprizentason 
informativu di ofisinas tudu dia, para alen di prugramas sobri siguransa y Splorason na karéra. Na fin di 

simana, alunus skodji ti dés (10) arias tékinikus (di akordu ku orden di prioridadi) sobri kuzas ki más es 
kré prendi duranti fazi II: Fázi Sploratóriu.   
 
Duranti Fázi II: Fázi Sploratóriu – alunus ta ben splóra oitu (8) arias tékinikus ki izisténti duranti sérka di 
un simana. Alunus ta ben splóra trés skólia; para alen di kela, sta fazedu isforsu pa ki alunus podi splóra 
prugramas ki non-traditional, tanbé prugramas ki sta di akordu ku rizultadu di Peskiza di Interési na 
Karéra, através di Naviance, ki é un prugrama di software di priparason pa karéra na universidadi.  
 
Ku fóku na poi alunus na kes midjor seleson, alunus ta ben ten un prugrama ki ta dura sérka di un simana 
na kada un di kes oitu (8) ofisinas ki sta ben ser sploradu. Instrutoris tékinikus ta ben avalia alunus duranti 
kada simana di trabadju. Un padrón di klasifikason ku pontuason di 30 a 100 pontus ta ben ser uzadu pa 
avalia kada alunu y nótas ki es ten na ofisinas duranti Fázi Sploratóriu ta kalkuladu na fin di kes oitu 
simanas di atividadis sploratóriu. Padrón ta uzadu pa kolokason tékinika final. Alunus ta ben ser avaliadu 
na sigintis 5 kritérius ponderadu di forma igual: Óbra y Produson (20%), Priparason (20%), 
Enpregabilidadi (20%), Siguransa (20%), y Profisionalismu (20%).  
 
Duranti Fázi III: Kolokason Difinitivu, kada alunu ta selesiona si prugrama un tékiniku ki e kré, tanbé e ta 
skodji un sigundu y tirséru opison entri kes oitu (8) prugramas ki e splóra. Alunus ta aseitadu na prugrama 
tékiniku ki es skodji ku bazi na média final di ses pontuason sploratóriu (60%), nóta akadémiku (30%), 
faltas (5%) y konportamentu (5%) duranti priméru siméstri di priméru anu. 
 
Kes sigintis skalas di faltas y konportamentu li ta ben ser aplikadu duranti kolokason final. Anotason di 
faltas justifikadu ka ta aseitadu dós simana antis di kolokason difinitivu (djobi kalindariu skolar). 
 
Faltas  
0 dia    faltas injustifikadu                          5 pontu 
1-2 dia                             faltas injustifikadu                          4 pontu 
3-4 dia                           faltas injustifikadu       3 pontu  
5-6 dia                        faltas injustifikadu                   2 pontu 
7-8 dia                             faltas injustifikadu                          1 pontu 
9+ dia                              faltas injustifikadu                          0 pontu 
 
Konportamentu 
Sen insidénti                                     5 pontu 
Alunu toma un ditenson           4 pontu 
Alunu toma 2-3 ditenson                                                          3 pontu 
Alunu toma 3-4 ditenson          2 pontu  
Alunu toma un ó más suspenson na skóla                             1 pontu 
Alunu toma un ó más suspenson fóra di skóla                       0 pontu  
 
Un kaloiru ku un total di pontus más altu ta podu na un ofisinas antis di un kaloiru ku pontu total más 
poku. Si ofisinas sta konplétu, ku bazi na pontuason total, antis ki un alunu fazi si priméru skólia, alunu ta 
ben podu na si sigundu opison, si sta vága disponivel, y ta sigi pa si tirséru opison ti ki e konsigi entra na 
ofisinas ki e kré splóra, alunu ta ben ten opurtunidadi di skodji ofisinas ki sta disponivel y ki inda ka sta 
xéiu. Alunus ta ben podu na ofisinas ki inda ka sta xéiu di akordu ku orden total di pontuason di 
kolokason.  
 
Alunus di nónu (9nu) anu, ki sta matrikuladu na Skóla Tékinika Rijional Bristol-Plymouth dipos di 
Prugrama Sploratóriu, podi splóra prugramas tékinikus vokasional ki teni vága antis di seleson difinitivu. 
Alunus ta ben ser avaliadu y klasifikadu pa kada prufisor tékiniku duranti piriudu di splorason, y ta uzadu 
sinku kritérius sploratóriu ki dja foi mensionadu antis. Kazu númeru di inskritu ki bai djobi un 
diterminadu ária tékinika pása númeru di vágas, nótas ki avaliadu (pontuason sploratóriu, nóta 

akadémiku, faltas y konportamentu) ki foi resebidu di alunu ta ben organizadu pa orden di klasifikason pa 
djobi ki alunus ki débi podu na ária tékinika. Alunus ki ka konsigi podu na ofisinas lógu a priméra, ta ben 
fika na lista di spera, ki é organizadu di akordu ku klasifikason di kada ofisinas. Kazu parsi un vága na un 
ária tékiniku duranti priméru anu y antis di Otubru di sigundu anu, alunus ki sta na lista di spera ta ben ser 
notifikadu y es ta ten opurtunidadi di transfiri pa prugrama tékiniku.  
 
Alunus ki foi aseitadu na Skóla Tékinika Rijional Bristol-Plymouth ta ben podu diretamenti na ária ki sta 
disponivel.  
 

XI. REVIZON Y RIKURSU 
 
Alunus ki ka Aseitadu na Adimison/Ki  sta na Lista Spera:  
Páis/inkaregadus di idukason di kandidatu, dipos di resebi notifikason através di e-mail di Skóla Tékinika 
Rijional Bristol-Plymouth, ta fla ma kandidatu ka foi aseitadu y podu na lista di spera, podi pidi un 
revizon di disizon através di un karta pa Melanie Shaw, Adiministradora di Servisus pa Alunus 
mshaw@bptech.org, y/ó pa kuréiu atraves di: Admissions Office Bristol-Plymouth Regional Technical 
School 207 Hart Street Taunton, MA 02780, na prazu di trinta (30) dia, dipos ki e resebi notifikason. 
Adiministrador di Servisus pa Alunus ta manda kel pidi di apelason li pa Diretor Asisténti, pa fazi un 
sigundu avaliason.  
 
Diretor Asistenti di Bristol-Plymouth ta ben rispondi páis/inkaregadus di idukason pur skritu, ku un 
disizon di apelason dentu di trinta (30) dia apartir di dia ki e resebi notifikason.  
 
Alunus ki ka podu na Prugrama Tékiniku y ki sta Selesionadu na Lista di Spera: 
Pa seleson di prugrama tékiniku, prusésu di apelason é igual pa kes alunus ki ka foi aseitadu ó adimitídu 
na lista di spera di skóla, di akordu ku kel ki sta di riba.  
 
MODI KI BU TA INSKREVI 
Bu podi fazi inskrison na Skóla Tékinika Rijional Bristol-Plymouth na pájina:  www.bptech.org., através 
di bu orientador di ensinu sikundariu/liseu, ó txoma pa Skóla Tékinika Rijional Bristol-Plymouth através 
di númeru (508) 823-5151 ext. 115 pa bu resebi link di inskrison pa e-mail ó un kopia di papel ki podi 
mandádu pa inderésu di undi ku bu móra. Si bu mesti, Ajuda Tékiniku sta disponivel pa djuda-u konpleta 
bu inskrison. Pur favor, si bu mesti más ajuda, entra en kontákitu ku Sirvisu di Alunus pa 508-823-5151 
ext. 115 ó manda e-mail pa  mshaw@bptech.org.   
 
 

 
 
Anékisu: 
 
1a. Purguntas di intrivista, pájina 1  
1b. Purguntas di intrivista, pájina 2  
2.   Formuláriu di Rakumendason di Konseléru di Orientason  
3.   Rúbrika Sploratóriu – Avaliason di tudu dia 
4.   Formuláriu di Verefikason di Rizidénsia 
5.   Formuláriu di Liberason Disiplinar 
 

mailto:mshaw@bptech.org
http://www.bptech.org/
mailto:mshaw@bptech.org

